
Om mee te begin, beste wense vir die komende jaar 
– ons sien uit na ‘n positiewe en voorspoedige 2017! 

Tydens ‘n vorige strategiesessie het die Falcon-
bestuurspan bevestig dat ons ons klantediens, 
gehalte, veiligheid en produktiwiteit voortdurend 
wil verbeter. Ons moes dus beter word met die 
dokumentering en meet van ons prosesse. Ons het 
gevolglik besluit om die ISO-gehaltebestuurstelsel 
(ISO 9001/2008) aan te neem, aangesien dit oor alle 
aspekte van die besigheid heen werk. Ons het die 
prosesse oor ‘n groot persentasie van die besigheid 
uitgerol en sien alreeds positiewe resultate. Ons 
veiligheid het verbeter en die herverwerking van 
swakgehalte-produkte het beslis verminder, met 
gevolglike verbeterde produktiwiteit en klantediens. 
In die nabye toekoms sal ons na die ISO-
gehaltebestuurstelsel (ISO 9001/2015) opgradeer en 
om sertifisering aansoek doen. 

Ons het julle onlangs ingelig dat ons vanaf 1 
Maart 2017 al ons Falcon OTV- (Oorspronklike 
Toerustingvervaardiger-) onderdele regstreeks vanaf 
ons fabriek in Howick sal versprei. Ons werk energiek 
deur ‘n proses in ooreenstemming met ons ISO-
prosedures om te verseker dat al ons OTV-onderdele 
voldoen aan die hoë gehaltestandaarde waaraan ons 
klante oor die afgelope 31 jaar gewoond geraak het. 
Dit sluit in: 

•	 Verifiëring van alle verskaffers
•	 Rasionalisering van verskaffers en die aanstel  
	 van nuwe verskaffers
•	 Heruitreiking van en beheer oor alle bygewerkte  
	 vervaardigingstekeninge aan verskaffers
•	 Hersiening van alle ontvangs - en versendings-
	 gehalteprosedures 
•	 Aanbring van handelsmerke op alle OTV-onderdele.

Oral waar moontlik sal die Falcon-handelsmerk op 
ons onderdele en komponente verskyn, wat ons 
klante die versekering sal gee dat die onderdele 
deur Falcon aangeskaf of vervaardig is en dus aan 
die vereiste spesifikasies voldoen. Hulle sal met die 

naam Falcon,  ‘n geregistreerde handelsmerk in die 
landboubedryf, gemerk of geëtiketteer word, of met 
die nuwe Falcon Onderdele-logo hier onder. Dit is om 
te verseker dat almal tussen ons OTV-onderdele en 
roofonderdele sal kan onderskei.

VANAF 1 MAART 2017

Dit het onder ons aandag gekom dat ‘n plaaslike 
mededinger onlangs Falcon-onderdele geadverteer 
het met gebruik van die Falcon-naam, ondanks die 
feit dat dit ‘n geregistreerde handelsmerk is, asook 
ons H- en M-onderdeelnommers in pamflette wat 
hulle aan handelaars regoor die land uitgestuur het. 
Hierdie onderdele word as oorspronklike onderdele 
voorgehou, wat totaal onaanvaarbaar is, en die 
saak word nou deur ons prokureurs hanteer. Hierdie 
onderdele voldoen nie aan Falcon se spesifikasies 
en gehaltebeheermaatstawwe nie en kan dalk 
onveilig wees, en sal ook enige waarborg-eise raak 
indien dié sou voorkom. 

Ons strategie sal wees om genoeg voorraad te dra om te 
verseker dat ons voorraad van vinnige verkopers nooit 
sal opraak nie, en ons werk tans doelgerig om daardie 
posisie te bereik. Ons het alreeds nog personeel in 
die verkope-afdeling en in die fabriek aangestel om te 
verseker dat ons die toekomstige verhoogde kapasiteit 
sal kan hanteer. Ons is tans besig met die opleiding en 
vaardigheidsopgradering van personeel om te verseker 
dat ons gereed is wanneer 1 Maart 2017 aanbreek.

Ons verstaan ook deurgaans die onderliggende 
behoeftes van ons eindgebruikers en reageer 
dienooreenkomstig met nuwe implemente en ander 
vernuwings. Gevolglik sal daar in die komende jaar 
enkele verbeteringe aan ons huidige produkte wees: 
ons gaan die nuwe F60/350VT Gesleepte Haymaker® 
van stapel stuur, wat die huidige model sal vervang, 
asook ‘n nuwe grassnyer vir die grasbaanbedryf. Ons 
gaan ook die Amazone ZA-V-reeks kunsmisstrooiers 
bekendstel, waarvan meer besonderhede op die 
volgende bladsy verskyn. 

En laastens ... Met enige nuwe onderneming sal daar 
aanvangsprobleme wees, en ons span is voorbereid 
daarop om alles te doen wat nodig is om dit tot ‘n 
minimum te beperk sodat ons ons klantediens op ‘n 
hoë vlak kan hou. As jy in hierdie oorgangsfase enige 
uitdagings ondervind, kontak asseblief jou Falcon-
streeksverkoopsbestuurder of Interne Verkope by 
Falcon, wat jou sal bystaan. Voel asseblief ook vry 
om my te bel as jy voel dat ek dalk sal kan help.

Ons by Falcon is baie opgewonde dat ons voortaan 
ons eie onderdele sal hanteer, en ons weet dat ons 
jou nie in die steek sal laat nie. Ons waardeer altyd 
jou toewyding, lojaliteit en eerlikheid teenoor ons en 
ons sien daarna uit om saam dieselfde sukses met 
betrekking tot ons onderdele sal behaal as wat ons 
as saam ten opsigte van ons implemente behaal het.

Hartlike groete

Steve Thurtell
Besturende direkteur

“Begin deur te doen wat nodig is; dan wat moontlik is; 
en skielik doen jy die onmoontlike.”
– Francis van Assisi

“Wat ons vind, is dat as jy ‘n doelwit het wat baie, 
baie vergesog is, en jy benader dit in klein stappies, 
begin jy gouer daar kom. Jou verstand gaan oop vir 
die moontlikhede.”
– Mae Jemison

Falcon Oorspronklike Onderdele



Die Falcon-belofte gaan oor vertroue en lojaliteit. 

Jy kan gemoedsrus hê omdat jy weet ons verteenwoordig Waardes, Klantediens, Ervaring, Puik Ontwerp, Ekonomiese Koste en Plaaslike Beskikbaarheid. Jy kan 
verseker wees dat ons Belotfte, soos ons produkte, die toets van die tyd sal deurstaan. 

Oor die jare het ons Falcon-logo en -handelsmerkidentiteit ontwikkelinge ondergaan. Ons geregistreerde logo’s is die volgendes: 

Bo: Die Falcon-belofte word in ons advertensies ingesluit

Let asseblief daarop dat daar verskillende logo’s vir verskillende kleuragtergronde is, en ons sal dit waardeer indien jy ons bemarkingsafdeling sal kontak vir die korrekte 
logo vir elke gebruik. 

ANDER LOGO’S IS:

DIE FALCON BELOFTE

DIT IS ONS

Hierdie logo word altyd gebruik om Falcon 
“die Maatskappy”, wat ’n aantal handelsmerke 
vervaardig en invoer, te verteenwoordig. 

Hierdie logo, met die slagspreuk “werk vir jou”, 
word gebruik om Falcon se reeks selfvervaardigde 
implemente te bemark en te adverteer.

Hierdie nuwe Falcon-onderdeel-logo sal gebruik 
word om al Falcon se OTV-onderdele te 
identifiseer, bemark en adverteer.

OCUST

Falcon stands the test of time, 
generation after generation

The Falcon Promise is our business 
philosophy that forms the foundation of 
the Falcon core values and deliverables. 
It is what we live every day and how we 

Die nuwe Amazone ZA-TS-kunsmisstrooier met Argus Twin is nou 
geregtig op die titel “Masjien van die Jaar 2016”. Hierdie titel is vir 
spesiale vernuwing aan die Duitse tegnologiemaatskappy toegeken. 
Saam met internasionale vennote van Frankryk, Swede, Denemarke, 
Hongarye, Roemenië en Rusland het die landboutegnologie-redakteurs 
van die         uitgewersmaatskappy (Deutscher Landwirtschafts-  
verlag) die amptelike oorhandiging aan Amazone gedoen vir die 
Amazone ZA-TS-kunsmisstrooier in die kategorie gewasbestuur 
(bemesting en bespuiting). 

Die vernuwing aan die ZA-TS met Argus Twin behels die monitering 
van die laterale verspreiding van die kunsmis by albei strooiskywe met 
behulp van 14 radarsensors. Indien van die voorafvasgestelde waardes 
afgewyk word, word die elektriese leweringstelsel ten volle outomaties 
verstel, wat konstante optimale laterale verspreiding verseker. Dit 
geld ook vir verandering van kunsmisgehalte, hellingwerk, wegtrek- 
en remprosedures en geslyte strooivleuels.

Om die strooierreeks te voltooi stel ons jou graag 
aan Amazone se ZA-V Tronic- en ZA-V Profis Hydro-
strooiers bekend. 

Die ZA-V is ‘n hoogs doeltreffende kunsmisstrooier 
wat spesiaal vir hoë werksnelhede tot 30 km/h ontwerp 
is. ISOBUS-kommunikasie, weegseltegnologie 
(Profis) en baie ander vernuwings maak van die 
ZA-V een van die mees moderne en gevorderde 
kunsmisstrooiers in sy klas.

Met ISOBUS-kommunikasie is 8-voudige deelwydte-
seksiebeheer via strooikoersaanpassing standaard 
op sowel die meganies-aangedrewe ZA-V Tronic 
as die hidroulies-aangedrewe ZA-V Profis Hydro. 
In outomatiese modus kan laasgenoemde 
16-voudige deelwydte-seksiebeheer hanteer, danksy 
skyfspoedbeheer.  

Die hoë lewerings van tot 390 kg/min en ‘n 
maksimum werkswydte van 36 m maak dit moontlik 

om tot 33 ha/uur te dek. Die stewige raam met sy 
gunstige swaartepunt kenmerk die ZA-V as ‘n 
taai gemonteerde implement. Die hoëgehalte-, 
diepgeperste bak word as een stuk vervaardig en 
verseker optimale kunsmisvloei. Die ZA-V Tronic 
sal beskikbaar wees met ‘n bakvermoë van 1 700 
ℓ en die ZA-V Profis Hydro 2000 ℓ.  ‘n Opsionele 
600 ℓ-ekstensie is vir albei modelle beskikbaar wat 
die vermoë tot onderskeidelik 2 300 ℓ en 2 600 ℓ 
vergroot.

‘n Derde van alle inset- en masjineriekoste 
op plase kan aan grondbewerking toegewys 
word. Stygende pryse van insette en lae 
produsentepryse vererger die situasie selfs 
nog verder. 

Wanneer dit kom by die kies van ‘n 
implement, soek boere na toerusting 
wat nie net sal help om vestigingskoste 
te verminder nie, maar ook so veelsydig 
moontlik sal wees. Die oplossing kan in die 
Cenius-skottelploegreeks gevind word. 
Die gemonteerde Cenius met werkswydtes 
van 3 m, 3,5 m en 4 m, die gesleepte Cenius 

met ‘n 4 m-werkswydte, en die Cenius TX 
met werkswydtes van 4 m, 5 m, 6 m en 7 
m kan vir vlak stoppelwerk asook die diep 
loswerk van bogrond gebruik word. Danksy 
die verskillende modelle met wisselende 
spesifikasies kan die implement verstel 
word om in feitlik enige plaaslike behoefte 
te voorsien. 

In kombinasie met die opsionele GreenDrill 
gemonteerde saaimasjien vir fyn saad en 
tussengewasse kan die Cenius tegelyk 
saai en die grond bewerk. 

Masjien van die Jaar 2016: ZA-TS-kunsmisstrooier

ZA-V-kunsmisstrooier – Die program is voltooi

Nuwe Cenius TX gesleepte skoffelploeg 

Jou Falcon-streeksverkoopsbestuurder sal jou kontak om verdere reëlings te tref met betrekking tot die bekendstelling van en opleiding op hierdie nuwe reeks 
kunsmisstrooiers. ‘n Omvattende tabel wat al hierdie verspreiders vergelyk vir maklike verwysing en vergelyking is ook beskikbaar by jou streeksverkoopsbestuurder.

Eco Line: ZA-X New Line: ZA-V Classic Line: ZA-M High Line: ZA-TS

As deel van Falcon se vakleerlingskapprogram opgradeer ons 
die vaardighede van ons fabriekspersoneel in die draai- en 
ketelmaak-ambagte. 

Malusi Dlamini zen Kirsten Thathiah is onlangs as vakleerlinge 
aangestel. Hulle sal albei die Shukela-opleidingsentrum bywoon 
om vakmanne in hulle ambagte te word, 

Twee van Falcon se langs dienende 
werknemers is tydens die maatskappy se 
jaareindfunksie in Desember 2016 in Howick met 
getrouheidstoekennings vereer.

Kay Debideen, die huidige fabrieksbestuurder, 
en Enoch Dlamini, die maatskappy se 
fabrikasieafdelingopsigter, het in 1986 by die 
besigheid aangesluit, slegs ’n jaar nadat die 
maatskappy gestig is. Hulle albei het beduidende 
groei en veranderinge in die besigheid meegemaak 
in die jare wat hulle hier in diens was, en het ook 

persoonlik gegroei deur groter verantwoordelikhede 
en bevordering na senior posisies.

Steve Thurtell, Falcon se besturende direkteur, het 
opgemerk:

“By Falcon voel ons dis belangrik om die prestasies 
van ons personeel deur die hele maatskappy heen 
te erken, veral wanneer dit by toewyding en lang 
diens kom. Ons is trots op ons langdiensrekord, 
en die kundigheid en ondervinding wat dit na die 
besigheid toe bring, vir ons toekomstige sukses.”

Kay het as ’n ambagsman by Falcon begin. “Dis 
regtig moeilik om te glo ek het al 30 jaar in hierdie 
besigheid gewerk,” het hy gesê. “Die tyd het so gou 
verbygegaan. Elke dag is daar nuwe uitdagings en 
ek is baie lief vir wat ek doen, wat gemaak het dat 
die tyd nóg vinniger verbygaan.” 

Toe Enoch by Falcon aangesluit het, was hy 

’n arbeider wat in diens geneem is toe ons die 
fabriek begin bou het. Nadat die gebou voltooi 
is, is hy permanent aangestel en opgelei om met 
die guillotine en baie ander fabrieksmasjiene en 
-gereedskap te werk. In 1986 was hy in staat om sy 
eie huis te koop – voor dit het hy nooit een besit nie. 
“Die grootste ding wat Falcon my geleer het,” het hy 
gesê, “is om as ’n span saam te werk.” 

Enoch en Kay is albei passievolle padwedlopers 
en oefen al baie jare lank saam. Saam met 8 
ander Falcon-werknemers  het hulle in 2006 die 
Comrades-marathon voltooi en het deur die jare 
talle ander byeenkomste en wedlope gedeel en 
baie kilometer saam op die pad afgelê.  

Drie dekades diens deur Kay en Enoch wat as ’n 
span saam met die res van die Falcon-personeel 
werk, bewys hoe waar die ou Afrika-spreekword is 
wat sê: “As jy vinnig wil gaan, gaan alleen; as jy ver 
wil gaan, gaan saam met ander.”

Falcon het Vrydag 28 Oktober sy jaarlikse Gesondheidsdag met die tema 
“Commit to be Fit” gevier, met ’n pretdraf/-stappie  gevolg deur ’n ontspanne 
personeelmakietie by die kantoor en fabriek in Howick.

Die Gesondheidsdag word jaarliks gehou om die personeel en die maatskappy 
se aandag op hulle gesondheid en welsyn te fokus. “Ons personeel is die 

absolute sleutel tot ons sukses,” sê Falcon se besturende direkteur, Steve 
Thurtell. “Deur ons personeel te help om na hulle gesondheid om te sien deur 
aan hulle gratis toetsing en tersaaklike inligting te bied, beteken dit hulle kan enige 
gesondheidsbekommernisse of -toestande behoorlik bestuur , wat verseker dat 
hulle produktief, gesond en gelukkig bly,” het hy gesê. 

PERSONEElNUUS

Falcon gee erkenning aan twee 
werknemers vir 30 jaar diens

Falcon vier Personeelgesondheidsdag

Ons verwelkom ook 
ons nuwe Voorraad-
beheerder, Rishen 
Sukram, in die Falcon-
span. 

Kay Debideen, Steve Thurtell en Enock Dlamini

Malusi Dlamini Kirsten Thathiah Rishen Sukram

Al die personeel gereed vir die begin van die pretdraf/-stappie 

Getal personeellede in 2015 vs 2016 wat deel-
geneem het aan die verskillende toetse wat deur 

Falcon aangebied is. 

STREEKSVERKOOPSBESTUURDERS ALTYD BESKIKBAAR
Westelike, Oostelike en 
Noordelike Provinsies

Riël Deysel
072 650 0786

Noordwes Provinsie, Noord- en 
Wes-Vrystaat en Sentrale Gauteng

Isak Nel
082 560 2266

Limpopo, Mpumalanga en 
die res van Gauteng

Wessel Vosloo
082 443 5916

KwaZulu-Natal, Swaziland, 
Oos- en Suid-Vrystaat

Hennie van Romburgh
082 458 6243

